
FIL-PRIM’AWLA TAL-QORTI CIVILI
IMHALLEF

ONOR. JOSEPH R. MICALLEF LL.D.

ILLUM il-Hamis, 20 ta’ Frar, 2020

Kawza Nru. 1

Rik. Nru. 183/09JRM

Dr Jeremy J. DEBONO bhala mandatarju specjali ghan-nom u in
rapprezentanza tal-assenti Bernard u Elvira konjugi Jeanneret

VS

POOL AND SPA SUPPLIES LIMITED (C —9735), u b’degriet tal-11 ta’
Marzu, 2010, issejhet fil-kawza s-soc¢jeta Midi p.l.c. (C — 15836)

I1-Qorti:

Rat ir-Rikors Mahluf imressaq fis-27 ta’ Frar, 2009, li bih u ghar-
ragunijiet hemm imsemmija, l-attur nomine talab li din il-Qorti (i) issib, jekk
mehtieg permezz ta’ Perit minnha mahtur, li I-kumpannija mharrka tahti ghall-
hsarat u d-danni mgarrba minnhom fil-penthouse taghhom numru T6F 17 li

jaghmel parti mill-binja bl-isem ta’ “Tigné Apartments”, £"Tigné minhabba d-
dhul ta’ ilma mill-pool area tal-istess binja; (ii) tillikwidda d-danni mgarrba
minnhom, jekk mehtieg billi tahtar perit ghal dan il-ghan u (iii) tordna li I-
kumpannija mharrka thallashom id-danni hekk likwidati. Talbu wkoll I-ispejjez
u I-imghax, u zammew shah il-jeddijiet taghhom ghal kull azzjoni ohra spettanti
lilhom;

Rat id-degriet taghha (diversament presjeduta) tad-9 ta’ Marzu,
2009', li bih ordnat in-notifika lill-kumpannija mharrka u tat direttivi lill-
partijiet dwar it-tressiq tal-provi min-naha taghhom;

Rat it-Twegiba Mahlufa mressqa fis-27 ta’ Mejju, 2009, li biha 1-
kumpannija mharrka laqghet ghall-azzjoni attri¢i billi, b’mod preliminari, galet
li I-azzjoni attri¢i tressqet gabel waqtha minhabba li bejn il-partijiet u ohrajn
imdahhlin fix-xoghlijiet kienu ghaddejjin diskussjonijiet; u li, f’kull kaz, ladarba
I-ilmenti tal-atturi gamu minhabba xoghlijiet maghmula minn haddiehor, jixraq
li min ghamel hazin ix-xoghol jissejjah fil-kawza. Fil-mertu, tichad li holqot xi
dannu lill-atturi, u tghid 1i ghandu jkun haddichor li jwiegeb ghal xi danni
mgarrba mill-atturi proprio;

Rat id-degriet taghha (diversament presjeduta) tal-10 ta’ Gunju,
2009%, 1i bih hatret lill-Perit Arkitett Godwin Abela bhala perit tekiniku sabiex
ifittex u jirrelata dwar il-fondatezza tat-talbiet attrici, wara li jichu konjizzjoni
tal-eccezzjonijiet, u jaghmel 1-osservazzjonijiet kollha li ghandhom x’jaqsmu
mal-kaz;

Rat id-degriet taghha (diversament presjeduta) tal-11 ta’ Marzu,
2010° 1i bih laqghet talba maghmula mill-attur nomine b’rikors tieghu tad-9 ta’
Marzu, 2010, u sejhet fil-kawza lill-kumpannija Midi p.l.c.;

Rat it-Twegiba Mahlufa mressqa fil-11 ta’ April, 2011, li biha I-
kumpannija msejha fil-kawza laqghet ghall-azzjoni attri¢ci billi, b’mod
preliminari, tghid 1i I-atturi rrinunzjaw ghall-azzjoni kontra taghha meta ¢edew
il-pretensjonijiet li kellhom fil-kawza fl-ismijiet Dr Jeremy J. De Bono noe vs.
Midi p.l.c. li ggib in-numru 184/2009 JRM*, f’liema kawza l-atturi talbu, fost
ohrajn, li l-kumpannija mharrka (f’dik il-kawza) thallashom id-danni li galu i
garrbu minhabba fatti hemm imsemmija. Fil-mertu, laqghet billi ¢ahdet kull
responsabbilta ghad-danni li l-atturi jghidu 1i garrbu u tghid li 1-hsarat holquhom
huma stess meta ghamlu tibdil estensiv fil-post gabel id-data tal-kuntratt li bih
kisbuh, minghajr ma kkonsultaw maghha, u liema xoghlijiet ma sarux minnha

! Pag. 7 tal-process

2 Pagg. 15-16 tal-process

% Pag. 19 tal-process

* Maqtugha b’sentenza tad-9.12.2011 dwar il-kap tal-ispejjez

imma saru mill-kumpannija mharrka. Tghid ukoll illi l-atturi ghandhom, f’kull
kaz, igibu 1-prova tad-danni li garrbu;

Rat ir-Rapport imresssaq mill-perit tekniku fit-18 ta’ Jannar, 2013,
u mahluf kif imiss waqt is-smigh tat-23 ta’ April, 2013°%;

Rat li waqt is-smigh tat-23 ta’ April, 2013’, il-kumpannija msejha
fil-kawza talbet 1i tithalla teskuti lill-perit tekniku, liema talba ntlaqghet
b’degriet moghti dakinhar (mill-Qorti diversament presjeduta);

Rat in-Nota mressga mill-kumpannija mharrka fit-8 ta’ Mejju,
2013, li biha ressget il-mistogsijiet in eskussjoni lill-perit tekniku, ghal liema
mistogsijiet I-istess perit wiegeb b’Nota tal-14 ta’ Mejju, 2013, minnu mahlufa
fit-13 ta’ Gunju, 2013°;

Rat in-Nota mressga mill-kumpannija msejha fil-kawza fit-23 ta’
Mejju, 2013", li biha ressget il-mistogsijiet taghha in eskussjoni lill-perit
tekniku, ghal liema mistogsijiet hu wiegeb b’Nota tat-30 ta’ Mejju, 2013, minnu
mahlufa wkoll fit-13 ta’ Gunju, 2013

Rat ix-xhieda u I-provi dokumentali mressga quddiem il-Qorti
(diversament presjeduta);

Rat id-degriet taghha (diversament presjeduta) tat-13 ta’ Gunju,
2013", li biha tat lill-partijiet zmien sabiex iressqu s-sottomissjonijiet taghhom
bil-miktub;

Rat in-Nota ta’ Sottomissjonijiet imressga mill-kumpannija msejha
fil-kawza fit-2 ta’ Ottubru, 2013"%;

Rat in-Nota ta’ Sottomissjonijiet imressqa mill-kumpannija
mharrka fis-27 ta’ Dicembru, 2013", bi twegiba ghal dik tal-kumpannija msejha
fil-kawza;

Rat is-surroga tal-24 ta’ Jannar, 2014", li biha din il-kawza giet
assenjata lill din il-Qorti kif presjeduta;

® Pagg. 172 sa 183 tal-process
® Pag. 171 tal-process

7 1bid

8 Pagg. 294 — 5 tal-process

® Pag. 296 tal-process

0 Pagg. 298 tal-process

" Pag. 300 — 1 tal-process

12 pag. 303 tal-process

B Pagg. 303 sa 312 tal-process
¥ Pagg. 317 sa 333 tal-process
5 Pagg. 335 — 6 tal-process

~ Rat Ii minkejja d-degriet ta’ din il-Qorti (diversament presjeduta)
tat-13 ta’ Gunju, 2013, 1-atturi nagsu li jsessqu s-sottomissjonijiet taghhom™:;

Rat I-atti kollha tal-kawza;

Rat id-degrieti taghha li bihom halliet il-kawza ghas-sentenza;

Ikkonsidrat:

I11i din hija azzjoni ta’ danni dwar hsarat go fond minhabba dhul ta’
Ilma wara xoghlijiet appaltati. L-atturi proprio bhala sidien ta’ gid immobbli li
jaghmel minn blokka ta’ bini, jghidu li I-kumpannija li wettget ix-xoghlijiet trid
taghmel tajjeb ghall-hsara li garrab il-post taghhom minhabba d-dhul tal-ilma
ghax ghamlet xoghol bla kont. Aktar ’il quddiem, talbu li tissejjah fil-kawza 1-
kumpannija li minghandha kienu xtraw il-fond, billi mill-provi rrizultalha 1i
seta’ kien hemm rabta bejnha u dak li gara;

Ili I-kumpannija mharrka (minn issa ’1 hemm imsejha “P&S”),
min-naha l-ohra, tichad li holqot dannu lill-atturi, u tghid 1i 1-ilmenti tal-atturi
ghandom jwiegbu ghalihom, fost ohrajn, min gieghed il-protezzjoni kontra I-
ilma (‘membrane’) u min ghadda 1-katusi tas-sistema tad-drains. Il-kumpannija
msejha fil-kawza (minn issa ’1 hemm imsejha “MIDI”), tichad ukoll kull
responsabbilta ghal dak li jilmentaw minnu l-atturi, u tghid li d-danni gabuhom
b’idejhom meta ghamlu tibdil fil-fond gabel ma dahlu fuq il-kuntratt minghajr
ma gabu l-kunsens taghha;

[1li bhala fatti relevanti illi johorgu mill-atti ta’ din il-kawza
jirrizulta i fit-28 ta’ Frar, 2008, 1-atturi Bernard u martu Elvira Jenneret kisbu
minghand MIDI (il-kumpannija li kienet gieghda tmexxi I-kumpless) [-utili
domiju ghaz-zmien li fadal minn disgha u disghin (99) sena li bdew jghaddu
minn Gunju tal-2000, tal-fond li jikkonsisti f’appartament u f garaxx gewwa I-
kumpless ta’ bini go Tigné Point, f'Tigné *’. Fuq I-arja tal-appartament, l-atturi
ghandhom ukoll pixxina. Qabel ma l-atturi Kisbu l-appartament, fil-fond sar
hydrotesting u ma rrizultax 1i kien hemm problemi marbuta mad-dhul jew
tnixxija ta’ ilma™;

16 Pag. 339 tal-process
Y Dok. “JD01” fpagg. 64 sa 94
8Ara I-kontroezami tal-Perit Ivan Bartolo f'pag. 189 tal-process

Illi wara li xtraw l-appartament, l-atturi ghamlu xi xoghlijiet fih
fosthom dawk madwar il-pixxina. Dan kien jinvolvi t-tqeghid ta’ turgien fil-
pixxina, tqeghid ta’ madum u muzajk, u ‘decking’ madwarha. Ix-xoghlijiet
saru minn P&S, u MIDI approvathom®™. P&S kienet tqabbdet timla I-pixxina
bl-ilma wara li temmet ix-xoghlijiet®’, u jirrizulta illi l-pixxina faret?’. B’rihet
hekk, saret hsara kbira lill-parquet fl-appartament tal-atturi®?, tant li kellu
jingala’ kollu u minfloku tqieghed materjal ichor®®. In-nefqa marbuta mad-dhul
tal-ilma jitilghu ghal madwar erbgha u sittin elf ewro (€64,000)%*;

Ili fSettembru, 2008, ghamlet maltempata kbira, u fl-appartament
tal-atturi dahal hafna ilma. L-umdita fl-appartament kienet baqghet tinhass
sew®. Irrizulta li I-katusi tad-drenagg tad-deck tal-pixxina kienu nstaddu®® u d-
drain minn god-deck tal-pixxina ghal gox-xaft ma kienx imqgabbad mal-
vertikali®’. Jirrizulta illi I-MIDI nagset li taghmel test tad-drains gabel I-istagun
tax-xita?®, u I-ilma dahal sahansitra fl-appartament ta’ terzi;

Ili l-atturi gabbdu perit 1i ha konjizzjoni tan-nuqqasijiet li kien
hemm fil-fond, u minn rapporti li hejja jisssmmew, fost orajn, (a) il-fatt li |-
pixxina thalliet tfur, (b) in-nugqgasijiet marbuta mas-sistema ta’ harsien kontra d-
dhul tal-ilma (‘membrane’), (¢) nuqgqasijiet fil-katusi tal-ilma, (d) toqob fis-
sollijiet taht il-bibien tat-terazzin, (e) nuqqgas ta’ kisi tax-xaft u (f) nugqasijet
fid-dettalji strutturali fid-dizinn®’;

Ili I-atturi baghtu jgharrfu b’dawn in-nuqqasijiet lil MIDI 1i hadet
azzjoni fuq diversi mill-ilmenti, izda 1-umdita fil-fond baqghet, u rega’ dahal 1-
ilma tax-xita ftit wara li spiccaw ix-xoghlijiet rimedjali fit-terrazzin. Minhabba
f"hekk, l-atturi kienu fethu kawza ohra kontra MIDI®. Jirrizulta illi fil-5 ta’
Mejju 2010, l-atturi ¢edew dik il-kawza kontra MIDI minhabba 1i ntlahaq
ftehim, u fid-9 ta’ Dicembru, 2011, wara li din il-Qorti astjeniet li tqis aktar it-
talbiet attri¢i fil-mertu f°dik il-kawza, tat sentenza marbuta mal-kap tal-ispejjez;

Ili l-atturi jghidu 1i fit-28 ta’ Jannar, 2009, baghtu ittra ufficjali lil
P&S sabiex tersaq ghal-likwidazzjoni u I-hlas tad-danni li garrbu minhabba n-
nugqasijiet taghha, u fis-27 ta’ Frar, 2009, infethet din il-kawza kontra taghha.

1% Ara x-xhieda ta’ Greta Apap Bologna f’pag. 233 tal-process

2 Ara x-xhieda ta’ Mario Sammut f’pag. 246 tal-process

2 Ara x-xhieda ta’ Chris Guercio f’pag. 245 tal-process

2 |bid pag. 234 tal-process

2 |bid pag. 234 tal-process. L-ispejjez marbuta mal-parquet jammontaw ghal €20,116.94, flimkien ma’ €950 biex jitnehha.

2 Ara affidavit ta’ Bernard Jenneret f'pagg. 214 — 5 tal-process, Dok. “JB” f'pag. 216 tal-process u Dokti. “JB1” sa “JB14” f'pagg. 218 sa
232 tal-process. Ara wkoll ix-xhieda ta’ Greta Apap Bologna f’pagg. 234 — 5 tal-process, u dok. “GAB7” f’pag. 242 tal-process

% |bid pag. 188 tal-process

% Ara x-xhieda tal-Perit Anton Valentino f’pag. 187 tal-process. Ara wkoll ix-xhieda ta’ Mario Sammut f’pag. 247 tal-process

" Ara x-xhieda ta’ Olvin Mangion fpag. 249 tal-process

%8 Ara x-xhieda tal-Perit Ivan Bartolo f’pag. 188 tal-process

% Ara r-rapporti mahruga u I-korrispondenza mibghuta mill-Perit Anton Valentino Dokti. “AV” sa “AV7” f'pagg. 190 sa 211 tal-process
% Rik Nru. 184/09JRM

¥ p.A. 9.12.2011 fil-kawzafl-ismijiet Dr Jeremy De Bono noe vs MIDI p.l.c. fpagg. 159 sa 166 tal-process

Fil-mori ta’ dawn il-proceduri, l-atturi talbu li tissejjah fil-kawza MIDI, liema
talba ntlagghet;

i 1-Qorti sejra tghaddi biex taghmel il-konsiderazzjonijiet ta’
natura legali marbutin mal-kaz u dan fid-dawl tal-e¢¢ezzjonijiet imressqa mill-
kumpannija mharrka u dawk imressga mill-kumpannija msejha fil-kawza. L-
eccezzjonjiet huma kemm ta’ natura preliminari kif ukoll dwar il-mertu;

Ili 1-Qorti sejra tibda billi I1-ewwel tistharreg 1-ewwel e¢c¢ezzjoni
preliminari li tressaq MIDI. Bis-sahha taghha hija tghid 1i t-talbiet tal-atturi
waqghu fil-konfront taghha ghaliex jolqtu I-istess mertu tal-kawza l-ohra Ii
huma kienu fethu qabel u ¢edewha. Hija tghid li filwaqt 1i parti mix-xiljiet
migjuba kontriha kienu jirrigwardaw danni mgarrba minhabba dhul ta’ ilma
minn fuq il-bejt, ghal liema xiljiet MIDI dejjem ¢ahdet kull responsabbilta, i¢-
cessjoni mill-atturi fil-konfront taghha saret bla kondizzjoni. Fin-Nota ta’
Sottomissjonijiet taghha, MIDI tqajjem eééezzjoni ohra marbuta mal-ewwel
eccezzjoni u jigifieri dik li l-atturi gatt ma setghu jifthu kawza kontra taghha
jekk gabel ma jhallsux l-ispejjez tal-kawza li rrinunzjaw ghaliha, haga li ma
ghamlux;

i 1-Qorti tibda biex tghid li, safejn MIDI ippruvat tgajjem
“eccezzjoni ulterjuri” fin-Nota ta’ Sottomissjonijiet taghha, dan mhuwiex il-
mod kif parti f’kawza tista’ tithalla taghmel dan. Il-ligi titkellem ¢ar®* dwar kif
parti mharrka tista’ tressaq ecCezzjoni ulterjuri wara li tkun diga ressget I-
eccezzjonijiet taghha fl-att originali taghha. MIDI ma harsitx dak li titlob il-ligi
f’dan ir-rigward, u ghalhekk, safejn hija riedet tqajjem l-irregolarita tas-sejha
fil-kawza taghha min-naha tal-atturi ghall-finijiet tal-artikolu 907(2) tal-
Kapitolu 12 tal-Ligijiet ta’ Malta, din il-Qorti mhijiex sejra tqis tali
“ec¢cezzjoni”. Dan jinghad ukoll minbarra 1-fatt li, s-sejha fil-kawza ta’ MIDI
f'din il-kawza ntlagghet qabel® ma l-atturi proprio ¢edew il-kawza l-ohra
kontra taghha (kienet in-notifika li saret wara dik id-data); minbarra dan, jidher
li filwaqt li I-kawza 1-ohra kienet I-azzjoni estimatorja, din hija azzjoni ta’ danni

akwiljani u ghalhekk ma tistax titqies bhala “kawza ohra ghall-istess haga*:

I1li, madankollu, l-e¢¢ezzjoni preliminari mgangla minn MIDI
tisthoqq stharrig fuq is-sahha taghha nnifisha. Dik 1-e¢¢ezzjoni hija mahsuba
biex twaqqaf azzjoni li tkun altrimenti jisthoqqilha tigi meqjusa minn qorti. Il-
fatt li l-atturi rrininuzjaw ghall-kawza minghajr rizerva ma jfissirx li b’daqshekk
jitilfu l-jeddijiet taghhom li jaghmlu kawza ohra®. Jinghad ukoll illi f’kaz ta’

% Art. 728(2) tal-Kap 12

% Ghall-kuntrarju ta’ dak li tallega MIDI fin-Nota ta’ Sottomissjonijiet taghha (pag. 305 tal-process), id-degriet li laqa’ t-talba ghas-sejha fil-
kawza ta’ Midi nghata fil-11.3.2010, u dan kien madwar xahrejn gabel ma l-atturi cedew (fil-5.5.2010) il-kawza l-ohra li fethu kontra 1-istess
MIDI

% Ara art. 907(2) tal-Kap 12

®p.A. AE. 12.10.2012 fil-kawza fl-ismijiet Joseph Mifsud et vs Joseph Camilleri et

¢essjoni ta’ kawza fejn il-Qorti ma tkunx tat il-fehma taghha dwar it-talbiet
attrici fil-mertu, kemme-il darba I-Qorti fit-tieni kawza tista’ timxi b’mod distint
mill-ewwel kawza, i¢-Cessjoni m’ghandhiex tkun ta’ xkiel biex it-tieni Qorti
tistharreg it-talbiet li jkollha quddiemha®®;

Illi £dan il-kaz jirrizulta li 1-atturi fethu zewg kawzi fl-istess jum, li
jgibu zewg numri konsekuttivi, wahda kontra P&S (din il-kawza), u 1-ohra
kontra I-MIDI (minn issa ’1 hemm imsejha “it-tieni kawza”). ll-mertu tat-tieni
kawza kien jirrigwarda difetti mohbija 1i l-atturi jghidu li 1-MIDI Kienet taf
bihom minn gabel u biex il-Qorti tillikwida I-“aestimatio” billi tnaqga il-prezz li
bih kisbu I-post, flimkien mad-danni talli MIDI kienet taf b’dawk id-difetti
mistura. L-atturi jghidu li fost il-hsarat li garrbu hemm dawk li jirrizultaw minn
difetti fl-aperturi u fit-terrazzin, u difetti fid-drains fil-livell tal-bejt u dawk li
minnhom tingeda I-pixxina. F’dik it-tieni kawza, il-perit Valentino (imgabbad
ex parte mill-atturi) jghid li ma hemmx relazzjoni bejn il-pixxina u t-terrazzin®’
u ghaldagstant 1d-difetti huma separati minn xulxin. Huwa jipprezenta
korrispondenza li ghaddiet bejn il-partijiet® u li wkoll tressqet fdin il-kawza®.
It-talbiet tat-tieni kawza kollha gew ¢eduti permezz ta’ nota pprezentata fil-5 ta’
Marzu 2010 “stante fethim”*. 1l-partjiet fit-tieni kawza naqsu li jgharrfu Lill-
Qorti x’kien il-ftehim li ntlahaq bejniethom 1i wassal biex it-talbiet attri¢i kollha
gew ceduti. Li hu fiz-zgur izda hu li l-atturi rrezistew bil-qawwa Ii jhallsu 1-
ispejjez tal-kawza, tant li fin-Nota ta’ Cessjoni huma “jzommu ferm il-kap tal-
ispejjez”**. Dan wassal biex din il-Qorti tat sentenza f’dan ir-rigward, u ordnat
li I-ispejjez tal-kawza jingasmu bejn iz-zewg partijiet indags;

I1li wara li gieset il-fatti u lI-argumenti li ngabu quddiemha, il-Qorti
tasal biex tagbel ma’ MIDI dwar I-ewwel e¢éezzjoni preliminari taghha u dan
ghal aktar minn raguni wahda. Fl-ewwel lok, ghalkemm huwa minnu li din il-
kawza u t-tieni kawza huma azzjonijiet maqtugha minn xulxin u ghalkemm 1-
atturi ¢edew biss l-atti kontra MIDI fit-tieni kawza biss, i¢-¢essjoni f’dik il-
kawza kienet wahda generika milhuga bis-sahha ta’ ftehim (li l-atturi gatt ma
fissru dwar xiex kien sar) li jolgot ir-responsabbilta ta’ MIDI fil-konfront tal-
atturi proprio bhala 1-bejjiegh tal-post. Fit-tieni lok, il-premessi tar-rikors
promotur f’din il-kawza jidhru li jduru madwar ix-xoghlijiet appaltati lil P&S, 1i
I-MIDI ma kinitx imgabbda bl-ebda mod 1i taghmilhom jew tissorveljahom.
Fit-tielet lok, fit-tieni kawza kien hareg li MIDI kienet ghamlet bi spejjez taghha
xoghlijiet rimedjali fil-post tal-atturi li jirrigwardaw ilmenti li l-atturi jsemmu
f’din il-kawza wkoll. Fir-raba’ lok, meta l-atturi talbu s-sejha fil-kawza ta’
MIDI, iggustifikaw dan fuq is-sahha 1i “waqt |-ahhar seduta li fiha ngabru 1-

% p A, JZM 11.6.2012 fil-kawzafl-ismijiet A..C. Joseph Barbara et vs Pawlu Carbonaro
% Pag. 140 tal-process

% Dok. “ID02” f'pag. 95 tal-process

* Dok. “AV6” f'pag. 209 tal-process

0 Pag. 126 tal-process

! 1bid

provi rrizulta mis-subizzjoni tal-konvenuta li s-so¢jeta Midi plc hija involuta
guridikament fil-kaz in ezami”*. Din ir-raguni hija michuda mill-atti tal-
kawza: mhux biss sa dakinhar li tressaq ir-rikors ghas-sejha fil-kawza ma
kienet ghadha saret I-ebda seduta effettiva ta’ smigh ta’ xhieda jew subizzjoni
fl-ebda wahda miz-zewg kawzi miftuha mill-atturi, imma talli meta tressaq ir-
rikors ghas-sejha fil-kawza ta’ MIDI, l-atturi kienu diga gharrfu lill-Qorti, fit-
tieni kawza, li huma kienu se j¢edu I-atti kontra I-istess MIDI®. Fil-hames lok,
I-atturi £°din il-kawza naqsu li mqar ifissru fejn MIDI trid twiegeb ghax-xoghol
maghmul minn P&S jew ghall-hsarat 1i huma jghidu li garrbu minhabba tali

xoghlijiet;

Ili dan iwassal biex il-Qorti issib li I-ewwel ec¢ezzjoni preliminari
ta’ MIDI hija tajba u sejra tilqaghha. Ladarba 1-Qorti waslet ghal din il-fehma,
ma tara l-ebda htiega li tqis aktar I-eccezzjonijiet I-ohrajn ta’ MIDI billi dawn
huma konsegwenzjali ghall-ewwel wahda;

Il 1-Qorti se tghaddi biex tqis |-e¢¢ezzjonijiet tal-kumpannija
mharrka. Fl-ewwel e¢¢ezzjoni taghha, hija tghid li 1-azzjoni hija ntempestiva
billi ghaddejjin diskussjonijiet bejnha u bejn partijiet ohrajn 1i huma b’xi mod
involuti fil-bini u tlestija (‘finishes’) tax-xoghlijiet fil-fond tal-atturi;

Ili l-e¢cezzjoni ta’ intempestivita hija wahda ta’ natura dilatorja u
li ghandha titqajjem fil-bidu tal-kawza*. Minbarra dan, minhabba li I-effett ta’
ezitu favorevoli ghal e¢¢ezzjoni ta’ intempestivita huwa dak li jehles lill-parti
mharrka milli tibqa’ izjed fil-kawza, bil-jedd tal-parti attrici 1i terga’ tibda
procedura meta jghaddi t-terminu li kien inghata, 1-e¢¢ezzjoni trid tintlaga’ meta
tassew tkun pruvata u dan fuq il-massima li azzjoni tigi salvata jekk dan huwa
possibbli;

[l mill-provi li 1-Qorti ghandha quddiemha, ma jirrizultax minnu
dak li gieghda tghid P&S. Biex ikun inghad kollox, minbarra li ma tressget
ebda prova f’dan is-sens, fin-Nota ta’ Sottomissjonijiet taghha, P&S nagset li
tittratta din l-e¢cezzjoni. Minbarra dan, il-fatt 1i P&S baqghet tikkontesta 1-
pretensjonijiet attri¢i jixhed i, jekk kien hemm xi negozjati, dawn ma kienu
hallew 1-ebda frott;

Illi f"dawn i¢-cirkustanzi, il-Qorti sejra tichad 1-ewwel e¢cezzjoni
preliminari bhala mhix misthoqqa;

*2 Ara rikors f’pag. 18 tal-process
* Ara verbal f'pag. 125 tal-process
* Ara Kumm. 28.5.1965 fil-kawza fl-ismijiet Spiteri vs Ellul (Kollez. Vol: XL1X.iii.1161)

Illi ghar-rigward tal-mertu tat-talbiet attri¢i u tal-e¢cezzjonijiet
fil-mertu ta’ P&S, il-konsiderazzjonijiet ta’ dritt li jintrabtu mal-kaz iridu jigu
mistharrga mill-kostatazzjonijiet maghmulin mill-Perit Tekniku fir-Relazzjoni
tieghu. Dan jinghad ghaliex huwa kellu opportunita jifli I-provi li tressqu (jew li
nagsu li jressqu) mill-partijiet, u wkoll li jara b’ghajnejh ix-xoghol li kien sar u
minn min. Ir-ragunament imfisser fir-Rapport imressaq mill-imsemmi perit
jikkostitwixxi determinazzjoni ta’ fatt 1i din il-Qorti tista’ toqghod fuqu ghaliex,
ghalkemm dictum expertorum numqguam transit in rem judicatam, il-
konkluzjonijiet ta’ perit tekniku jikkostitwixxu prova u mhux sempli¢i opinjoni
jew suspett. Tali fehmiet ghandhom is-sahha ta’ prova bhal kull prova ohra
ammissibbli fil-ligi, u jibgghu jgawdu din il-kwalita sakemm ma jigux
kontestati, jew permezz ta’ provi ohrajn kuntrarji ghalihom jew inkella
b’sottomissjonijiet serji u tajbin bizzejjed li juruhom bhala fehmiet inattendibbli
u li ma jitwemmnux®. Ghalkemm il-Qorti m’hijiex marbuta li toqghod ghal
fehmiet ta’ perit minnha mahtur kontra I-konvinzjoni taghha nnifisha®,
madankollu I-giudizio dell’arte ma jistax u m’ghandux jitwarrab fa¢ilment,
sakemm ma jkunx jidher b’mod ¢ar li I-fehmiet u konkluzjonijiet tal-perit huma
irragonevoli47;

Ili 1-Qorti (diversament presjeduta) hatret Perit Tekniku sabiex,
fost ohrjan, jfittex u jirrelata dwar |-fondatezza tat-talbiet attrici u jaghmel 1-
osservazzjonijiet kollha li ghandhom x’jagsmu mal-kaz. Xieraq jinghad li I-
istess perit inhatar gabel ma MIDI kienet issejhet fil-kawza u gabel ma saret it-
talba ghal tali sejha. Sa dakinhar 1i nhatar il-perit tekniku, il-kawza kienet
kontra P&S wahedha u x-xiljiet tal-atturi kienu kollha u esklussivament
immirati lejn P&S. Dawk il-parametri tal-azzjoni attri¢i baqghu ma nbidlu qatt
u, meta MIDI iddahhlet fil-kawza bhala msejha, it-talbiet kienu baqghu
indirizzati kontra P&S biss;

[lli mill-kostatazzjonijiet maghmula mill-perit tekniku mahtur w
mir-ragunijiet dettaljati li jaghti fir-Relazzjoni tieghu, johrog car 1i ghall-ilmenti
tal-atturi u I-hsarat imgarrbin minnhom, P&S ma tistax titghabba bi htija dwar
kollox. Il-perit sab li P&S ghandha htija ta’ parti biss mill-hsarat 1i garrbu I-
atturi u dan kien meta nagset li tipprovdi supervizjoni xierga waqt li kienet ged
timtela I-pixxina. Minhabba dan in-nuqqgas ta’ supervizjoni, il-pixxina mtliet
bla ma kien hemm xihadd minn P&S jara I-process jintemm u, minhabba tali
nuqgas, il-pixxina faret u I-ilma qaleb ghal gol-post tal-atturi u gharraq l-art u
mkejjen ohra tal-post. Fil-fehma tal-perit tekniku, dan in-nugqas ikkwantifikah
li jitla’ §8hal ghaxra fil-mija (10%) tal-htija kollha tad-danni mgarrba mill-atturi
proprio™;

*® App. Civ. 9.2.2001 fil-kawza fl-ismijiet Benjamin Camilleri vs Carmel Debattista et

“ Art. 681 tal-Kap 12

T App. Civ. 23.6.1967 fil-kawza fl-ismijiet Bugeja et vs Muscat et (Kollez. Vol: L1.i.389)
*8 Relazzjoni tal-Perit Tekniku AIC Godwin P. Abela f’pag. 183 tal-process

[1li ghar-ragunijiet imsemmija aktar qabel f’din is-sentenza, il-Qorti
ma tistax tghabbi lil MIDI b’xi parti mill-htija, ghalkemm il-fehmiet tal-perit
tekniku ma jhallu 1-ebda dubju li, ghall-hsarat imgarrba mill-atturi, hi kellha
terfa’ parti konsistenti minn dik il-htija. 11-Qorti tgis ukoll illi I-partijiet ma
ressqux talba ghall-hatra ta’ periti addizzjonali biex iwaqqghu I-fehmiet
imtennija mill-Perit Tekniku. Madankollu, huwa minnu li kemm P&S u kif
ukoll MIDI eskutaw lill-istess perit u, fis-sottomissjonijiet tal-gheluq taghhom,
ressqu lill-Qorti argumenti gawwija u studjati li jghidu li l-ebda wahda
minnhom ma ghandha terfa’ xi htija. Minkejja dan, din il-Qorti ma ssibx i
dawk l-argumenti jsehhilhom jikkonvinc¢uha biex twarrab ir-rizultati teknici li
johorgu minn dik ir-Relazzjoni biex, minflok, tadotta I-fehmiet taghhom;

Illi P&S tishaq li ma kien hemm l-ebda rabta kawzali bejn ix-
xoghol li tqabbdet taghmel u I-gharghar tal-post tal-atturi. Tghid ukoll li 1-atturi
naqsu li jippruvaw kif imiss li dak li gara kien htija taghha. Tipprova wkoll
tixhet il-htija fuq MIDI jew terzi li ma taghrafx issemmi, bhala 1-kawza tal-htija
tal-qlib tal-ilma fil-post tal-atturi. Izda, lil hinn minn dawk is-sottomissjonijiet,
il-Qorti ma tistax twarrab il-prova (bl-ebda mod mic¢huda) mressqa minn
rapprezentant ta’ P&S innifisha, Ii I-mili tal-pixxina tal-atturi wara li ntemmu x-
xoghlijiet appaltati lilha kien xogholha. Fil-fehma tal-Qorti (u wkoll riflessa fil-
kunsiderazzjonijiet tal-perit tekniku) il-mili tal-pixxina u t-testijiet marbuta
maghha kienu jitolbu li P&S tara u tissupervizza 1-process kollu. Minflok, hija
tidher li tallega li xihadd fetah il-pipe biex jimla I-pixxina u telaq mill-post u
hallih ghaddej. Din il-Qorti tifhem li s-supervizjoni li P&S kellha twettaq
kienet tali li, f’kaz bhal dan, in-nies taghha kienu jibqghu fuq il-post biex
jivverifikaw ukoll jekk is-sistema tad-drenagg tal-ilma zejjed f°kaz li 1-pipe
jibga’ jfawwar kienx jahdem biex iferragh l-ilma z-zejjed gol-katusa minflok
thallih ifur mal-gnub tal-pixxina. Kieku tassew kien hemm xihadd fuq il-post
meta I-pixxina bdiet tfur, kien jirrizulta jekk is-sistema tal-overflow kienx
imgabbad tajjeb mas-sistema tad-drenagg (jew jekk kinitx imblukkata
b’materjal i jsodd I-istess sistema) u wkoll ma kinitx issir il-hsara li saret lill-art
u mkejjen ohra tal-post tal-atturi;

Ii, fil-fehma tal-Qorti dawn i¢-¢irkostanzi joholqu r-rabta kawzali
bejn il-fatt dannuz u r-raguni tal-hsara mgarrba. U, minkejja li P&S tippunta s-
swaba’ lejn haddichor ghal dak li gara, f"dan ir-rigward dan in-nuqqas ta’
supervizjoni xierqa jaqa’ fugha biss. Ghalhekk, il-Qorti ssib li hemm raguni
legali li ssejjes il-fehma teknika tal-perit mahtur 1i P&S ghandha terfa’ parti
mill-htija ghall-hsara mgarrba mill-atturi;

20 ta’ Frar, 2020



Rik. Nru. 183/09JRM 11

[lli minhabba f’hekk, l-ewwel talba attrici jixraq li tintlaga’,
ghalkemm mhux ghal kollox ghaliex hareg ¢ar li P&S ma tahtix ghall-hsarat
kollha li dwarhom I-atturi proprio fethu din il-kawza;

I1li ghar-rigward tal-kwestjoni tal-likwidazzjoni tad-danni tressqu
provi mill-atturi dwar in-nefqiet li hargu biex sewwew il-hsara li grat. Jidher li,
kemm fil-mori ta’ din il-kawza u kif ukoll tat-tieni kawza, saru x-xoghlijiet li
irrimedjaw ghall-imsemmija hsarat. Ghal dak i jirrigwarda 1-htija ta’ P&S
f’dak li gara, il-Perit Tekniku gies li d-dhul tal-ilma mill-bejt wassal biex I-art
tal-parquet kellha tingala’ u tintrema b’nefqa ta’ wiehed u ghoxrin elf u sebgha
u sittin euro (€21,066.94) li jinkludu I-prezz tal-parquet u t-tqeghid ta’ materjal
iehor minfloku®. Lill-Qorti izda jirrizultalha®® li, minflok il-parquet 1i tnehha,
tqieghed tapit fiss (“carpeting”), u biex seta’ jitnehha 1-parquet kellha tizzarma
|-ghamara mill-fond. Dan wassal biex l-atturi dahlu f’nefqa ohra ta’ ftit aktar
minn tmintax-il elf u tmien mitt euro (€18,805.41)>". B’hekk it-total tal-ammont
ta’ danni likwidat dovut minn P&S jitla’ ghal PA huwa ta’ tlitt elef disa’ mija u
sebgha u tmenin euro u erbgha u ghoxrin ¢entezmi (€ 3,987.24)%%;

I11i ghall-finijiet tat-tielet talba attrici I-Qorti sejra tikkundanna lil
P&S thallas lill-attur nomine s-somma likwidata fit-tieni talba attrici;

Ghal dawn ir-ragunijiet il-Qorti gieghda taqta’ u tiddeciedi I-kawza
billi:

Tilga’ 1-ewwel eé¢cezzjoni preliminari tal-kumpannija msejha fil-
kawza Midi p.l.c. u tehlisha mill-harsien tal-gudizzju, bi spejjez ghall-atturi;

Tastjeni milli tqis I-e¢¢ezzjonijiet 1-ohrajn tal-kumpannija msejha
fil-kawza;

Tilga’ limitatament l-ewwel talba attri¢i fil-konfront tal-
kumpannija mharrka Pool & Spa Supplies Ltd, u issibha responsabbli f’parti
ghall-hsarat imgarrba mill-atturi;

Tilqa’ t-tieni talba attrici fil-konfront tal-kumpannija Pool & Spa
Supplies Ltd u tillikwida d-danni mgarrba mill-atturi, fis-sehem 1i ghalih trid
twiegeb 1-istess kumpannija mharrka, fis-somma ta’ tlitt elef disa” mija sebgha u
tmenin ewro u erbgha w ghoxrin ¢entezmu (€3,987.24c)°*;

* Dawn l-ammonti jirrizultaw minn Dok. “GAB7” f’pag. 242 tal-process: €20,116.94 + €500 + €450 = €21,066.94

% Xhieda ta’ Greta Apap Bologna f'pag. 235 tal-process

5! Ara Dok “GAB7” f'pag. 242 tal-process u l-partiti €357.34 + €3,314.22 + €8,459 + €2,207.18 + €3.642.92 + €158.05 + €666.70 =
€18,805.41

%2 10% ta’ €21,066.94 + €18,805.41 (€39,872.35) = € 3,987.24

Tilga’ t-tielet talba attrici u tordna lill-kumpannija mharrka Pool
& Spa Supplies Limited thallas lill-atturi l-ammont ta’ tlett elef disa’ mija
sebgha u tmenin ewro u erbgha w ghoxrin ¢entezmu (€3,987.24c) bhala danni
likwidati, flimkien mal-imghax legali fuq I-imsemmija somma b’sehh millum
sal-jum tal-hlas effettiv;

Tichad l-ec¢cezzjonijiet tal-kumpannija Pool & Spa Supplies Ltd
bhala nfondati fil-fatt u fid-dritt;

Tordna li l-ispejjez tal-kawza jingasmu bin-nofs bejn l-atturi u I-
kumpannija mharrka Pool & Spa Supplies Ltd, b’dan i I-atturi jridu jhallsu
wkoll I-ispejjez tal-kumpannija msejha fil-kawza Midi p.l.c..

Moqgrija

Onor. Joseph R. Micallef LL.D.,
Imhallef

